
	1.
	Հայաստանի Հանրապետության
տնտեսական զարգացման և ներդրումների նախարարություն
№ 05/11.2/2195-17
2017-03-07 

 գրություն

	Հանքարդյունաբերության ոլորտում պետական քաղաքականության և ռազ​մա​վարու​թյան մշակմանը նախորդող աշխատանքներում, մեր կարծիքով, անհրաժեշտ է հստակեցնել հայեցակարգի նախագծի 39-րդ կետում թվարկված խնդիրների ուղղությամբ տարվող աշխա​տանքների առաջնահերթությունները։ Մասնավորապես, մեր կարծիքով, համեմատա​բար ցածր առաջնահերթություն ունեն լեռնատեխնիկական ռիսկերի գնահատման աշխա​տանք​ներին և ինստիտուցիոնալ ներկա իրողություններին վերաբերվող խնդիրների ուղղու​թյամբ նախատեսվող աշխատանքները։ Ավելի բարձր առաջնա​հերթություն ունեն բնա​պահպանական և սոցիալական հարցերի գնահատման առկա օրենսդրության և մեխա​նիզմների կատա​րելագործման հարցերը, ինչպես նաև՝ հանքարդյունահանման ծրագրերի իրա​կանացմանն առնչվող տնտեսական գնահատումների կամ հիմնավորումերի հետ կապ​ված հարցերը։ 

Հայեցակարգի նախագծի վերաբերյալ կան նաև մի քանի նկատառումներ, որոնք ներկայացնում ենք ստորև․
· 5-րդ կետում նշում կա հայեցակարգ ընդունելու անհրաժեշտության մասին, սակայն, հավանաբար՝ նախադասությունը պետք է վերաբերվի ռազմա​վարությանը․
· առաջարկում ենք քննարկել նախագծի 12-րդ կետը հանելու հարցը։ Այն լեռ​նահանքային ոլորտի հետ կապ չունի․
· նախագծի 16-րդ կետում հաջորդաբար շարադրված են իրար հետ կապ չունեցող երկու միտք։ Արտահանման մեջ հանքարդյունաբերության կշռի վերաբերյալ կետն առաջարկում ենք առանձնացնել․
· 16-րդ կետում առաջարկում ենք ստուգել 2015 թվականի արտահանման մեջ հանք​արդ​յունաբերության կշռի վերաբերյալ տվյալը։ Կարծում ենք, որ ավելի նպա​տա​կա​հարմար է նշված տվյալը ներկայացնել նույն ոլորտի արտադրանքի վերա​մշակ​ման արդյունքում արտադրվող այլ արտադրանքի ցուցանիշների հետ (չզտված պղինձ, ֆերոմոլիբդեն, ոսկի և արծաթ պարունակող դորե և այլն)․
· 19-րդ կետում ներկայացված՝ Աղյուսակ 4-ում անճշտություններ կան։ Մաս​նավորապես, մոլիբդենի խտանյութի համար 2015 թվականի դիմաց գրված է 959 տոննա։ Դա հավանաբար նշանակում է, որ արտադրված ֆերոմոլիբդենի թվերը դրանում ներառ​ված չեն։ Կարծում ենք, որ այս դեպքում անհրաժեշտ է այդ երկու ցուցանիշները ճշտելուց հետո համախմբել (ներկայացման այս եղանակը բովան​դակային տեսանկյունից խոցելի է)․
· 25-րդ կետում շարադրված միտքը խմբագրելու կարիք կա։ Արտաքին ցնցումների ազդեցությունը կախված չէ այն հանգամանքից, թե հանքարդյունաբերության ոլորտում քանի՞ խոշոր և գերիշխող ձեռնարկություններ կան․   

· 35-րդ կետում ՓՄՁ-ներին վերաբերվող քննարկումն առաջարկում ենք հանել։ Եթե կան ոլորտներ, որտեղ ՓՄՁ սուբյեկտներն օբյեկտիվորեն ներկայացվել չեն կա​րող, ապա դա տեղի կունենա՝ անկախ հայեցակարգում դրա վերաբերյալ նշելուց։ Առավել կարևոր ենք համարում այնպիսի սահմանափակումների վերա​բեր​յալ հայեցակարգային մոտեցման քննարկումը, ինչպիսին կարող է լինել, օրինակ՝ մետաղական հանքավայրերի դեպքում հանքային իրավունքների տրամադրման համար լիցենզավորվող ձեռնարկության սեփական ակտիվներին ներկայացվող  նվազագույն պահանջների սահմանումը (կամ այլ համանման չափորոշիչների)․
· 37-րդ կետի 5-րդ ենթակետում առաջարկում ենք քննարկել ֆինանսական կայունության վերաբերյալ երաշխիքների վերաբերյալ դրույթների ամրագրումը։ Հատկապես մետաղական հանքավայրերի դեպքում՝ այդպիսի երաշխիքներն ունեն ներդրումներ ներգրավելու կարևոր նշանակություն։  
	Ընդունելի է
· Ընդունելի է

· Ընդունվել է ի գիություն
· Ընդունվել է

· Չի ընդունվում

· Ընդունվել է

· Ընդունելի է
· Ընդունվել է

· Ընդունվել է


	Նախագծի լրամշակված տարբե​րակի 39-րդ կետը խմբագրել է ՀՀ ֆինանսների նախարարության առա​ջարկությամբ՝ աշխատանքա​յին կարգով քննարկման արդյունքում հետևյալ բովան​դակությամբ՝ «2016 թվականին Համաշխարհային Բանկի կողմից իրականացված Հանքարդյունա​բե​րության ոլորտի ռազամավա​րական գնահատում զեկույցում ներկայացվել են ոլորտի զարգաց​ման ուղղությունները և հիմնա​խնդիրները, մանսավորապես.»:
-5-րդ կետում խոսքը գնում է   հայեցակարգ ընդունելու անհրա​ժեշտության մասին, որը կծառայի որպես ելակետ համապարփակ քաղաքականության մշակման և իրավական դաշտի ուսումնա​սիրման ու լրամշակման համար:
Հայեցակարգը վերաբերվում է ընդհանուր հանքարդյունա​բերու​թյանը, այդ թվում նաև ստորերկրյա ջրերին:

16-րդ կետը առանձնացվել է և  նախագիծը լրացվել է նոր 17-րդ կետով:

Հանքարդյու​նաբերության ար​տադ​րանքի արտա​հան​ման  և  ՀՆԱ-ի մեջ նրա մասնաբաժնի ցուցանիշը վերցված են ՀՀ ԱՎԾ-ի  հրապարակված տվյալներից: 
Նախագծի լրամշակված տար​բե​րակի Աղյուսակ 4-ի վերնագ​րում «օգտակար հանածոների» բառերից հետո լրացվել է  «արտահանված» բառը, իսկ 959 տոննան, դա 2015թ. ընթացքում մոլիբդենի հանքաքարի, խտան​յութի արտահանված ծավալներն են:
Նախագծի լրամշակված տար​բե​րակի 26-րդ կետը խմբագրվել է:
Նախագծի լրամշակված տարբերակի 35-րդ կետից առաջարկված մասը հանվել է: 
Իսկ ինչ վերաբերվում է  մետա​ղական հանքավայրերի դեպ​քում ընդերքօգտագործման իրավունք​ների տրա​մադրման համար լիցենզավորվող ձեռնարկության սեփական ակտիվ​ներին ներկա​յաց​վող  նվազագույն պահանջների սահմանմանը, ապա վերջինիս անդրադարձ  կկատարվի ոլորտի զարգացման  մշակվելիք ռազմավարությանմեջ:
Նախագծի լրամշակված տար​բերակի 37-րդ կետի 5-րդ ենթակետում կատարվել է համապատասխան լրացում:

	2.
	Հայաստանի Հանրապետության բնապահպանության  նախարարություն
№ 1/02.1/10471-17
2017-03-03 

 գրություն
	Որոշման նախագծի հավելվածի. 

· Անհրաժեշտ է հիմնավորել 4-րդ գլխի 12-րդ կետում նշված տվյալներն երբ և ում կողմից է գնահատվել:

· 24-րդ մասի առաջին նախադասության «կայուն զարգացում:» բառակապակցությունը փոխարինել «ՀՀ սահմանադրության 12-րդ հոդվածի պահանջները՝ շրջակա միջավայրի պահպանությունը, բարելավումը և վերականգնումը, բնական պաշարների ողջամիտ օգտագործումը՝ ղեկավարվելով կայուն զարգացման սկզբունքով:» բառակապակցությամբ: Երկրորդ նախադասությունը հանել: Երրորդ նախադասությունում «Բնապահպանական» բառը փոխարինել «Շրջակա միջավայրի վրա» բառակապակցությամբ:

· 29-րդ մասի առաջին պարբերությունում և 1)-ին կետում «մետաղական» բառը փոխարինել «պինդ» բառով: 5)-րդ կետում «ոչ մետաղական և մետաղական» բառակապակցությունը փոխարինել «պինդ» բառով: 6)-րդ կետում «ռիսկերը» բառից հետո դնել վերջակետ և հանել «՝ կատարելով գումարային բնապահպանական վնասների փոխհատուցման իրատեսական հաշվարկներ:» բառակապակցությունը:

· 30-րդ մասի առաջին և երկրորդ նախադասությունները միասին շարադրել հետևյալ կերպ՝ «Բնապահպանական օրենքները և կանոնակարգերը, որոնք կարող են լուծել վերոնշյալ խնդիրները, պատշաճ կերպով չեն իրականացվում:»: Երրորդ և չորրորդ նախադասություններն ամբողջությամբ հանել:

· 31-րդ մասը խմբագրել ամբողջությամբ:

· 34-րդ մասում առաջին նախադասության «կայունության» բառից հետո ավելացնել «և էկոհամակարգային կառավարման մոտեցման» բառակապակցությունը, երկրորդ նախադասությունը հանել, քանի որ առաջին նախադասության միտքն է:

· 35-րդ մասում «ԱՃԹՆ» հապավումը գրել բացված ձևով:

· 37-րդ մասի 2)-րդ կետում «զարգացման» բառից հետո ավելացնել «և էկոհամակարգային կառավարման մոտեցման» բառակապակցությունը: 4)-րդ կետն ամբողջությամբ շարադրել հետևյալ խմբագրությամբ՝ «4) բացթողումներ շրջակա միջավայրի կառավարման ոլորտում – առկա օրենսդրական և ենթաօրենսդրական ակտերն ամբողջությամբ չեն ծածկում շրջակա միջավայրի պահպանության, պաշտպանության և էկոհամակարգային կառավարման մոտեցման հարցերը: Անհրաժեշտ է մշակել և ներդնել կենսաբազմազանությանը հասցվող վնասի գնահատմանը և դրանց նվազեցմանն ու վերականգնմանը վերաբերող օրենսդրություն, բարելավել հանքերի փակման և հանքարդյունաբերության հետևանքով խախտված հողերի ռեկուլտիվացման համար պահանջվող ֆինանսական երաշխիքների հաշվարկման մեխանիզմները, մշակել լքված, ապօրինի, ընդերքօգտագործման իրավունքը դադարեցված, կոնսերվացված հանքերի կառավարման պլանները, որոնք իրենց մեջ պետք է ներառեն նաև անհրաժեշտ ֆինանսական հաշվարկները և ֆինանսավորման հնարավոր աղբյուրները, ուսումնասիրել և վերլուծել ընդերքօգտագործման թափոնների վերամշակման հեռանկարները Հայաստանում: Ընդերքօգտագործման ոլորտում շրջակա միջավայրի պահպանության հետ կապված բացթողում է համարվում բնապահպանական միջոցառումներով նախատեսված շրջակա միջավայրի հիմնական բաղադրիչների (հող, օդ և այլն) մոնիթորինգի չիրականացումը և հաշվետվությունների չներկայացումը: Այդ տվյալների բացակայությունը բացասաբար է անդրադառնում ՀՀ օրենսդիր և գործադիր մարմինների կողմից համապատասխան որոշումների կայացման, ինչպես նաև ընդերքօգտագործման ոլորտի շրջակա միջավայրի վրա գումարային ազդեցության ճշգրիտ գնահատման վրա,»:

· V գլխի այն մասերը, որոնք բացի հայեցակարգի նպատակներից և խնդիրներից պարունակում են նաև առաջարվող լուծումներ, անհրաժեշտ է խմբագրել և առաջարկվող լուծումները տեղափոխել VI գլուխ:

· 38-րդ մասի վերջին երկու նախադասությունները հանել, քանի որ կրկնվում են IX գլխում:

· 39-րդ մասի 1)-ին կետի «հարցերի գնահատում» բառերից հետո ավելացնել «, կայուն զարգացում, էկոհամակարգային կառավարման մոտեցում» բառակապակցությունը:
· IX գլխի վերջին երկու նախադասությունները հանել, քանի որ կրկնվում են VIII գլխում: 

Միաժամանակ հայտնում եմ, որ հայեցակարգը, որպես հիմնադրութային փաստաթուղթ, մինչև ընդունումը ենթակա է շրջակա միջավայրի վրա ազդեցության ռազմավարական գնահատման և փորձաքննության՝ համաձայն «Շրջակա միջավայրի վրա ազդեցության գնահատման և փորձաքննության» ՀՀ օրենքի 14-րդ հոդվածի 1-ին մասի: 
	· Ընդունելի է

· Ընդունվել է մասնակի
· Ընդունվել է

· Ընդունվել է

· Ընդունվել է 

· Ընդունելի է

· Ընդունվել է 

· Ընդունելի է մասնակի 
· Չի ընդունվել

· Չի ընդունվել

· Ընդունվել է

ի գիտություն
· Չի ընդունվել

Ընդունելի է:


	· Նախագծի լրամշակված տարբերակի 4-րդ գլխի 12-րդ կետը խմբագրվել է:
· ՀՀ սահմանադրության 12-րդ հոդվածի պահանջները վերաբեր​վում են շրջակա միջավայրի պահպանությանը, իսկ հանքարդ​յու​նա​բերության ոլորտի կայուն զարգացումը (համաձայն միջազ​գային պրակտիկայի)՝ դա կայու​նության բոլոր երեք բաղադ​րիչների (բնա​պահպանական, սոցիալական և տնտեսական)  համակցված և համակարգված գործողություն​ների ամբողջա​կա​նությունն է: Իսկ Երրորդ նախա​դա​սու​թյունում «Բնապահպա​նական» բառը փոխարինվել է «Շրջակա միջավայրի վրա» բառերով:
· Նախագծի լրամշակված տար​բերակի 30-րդ կետում կատարվել են համապատասխան փոփոխություններ:

· Նախագծի լրամշակված տար​բերակի 31-րդ կետում կատարվել են համապատասխան փոփոխություններ:

· ՀՀ ֆինանսների նախարա​րության առաջարկության հիման վրա կետը հանվել է :

· Նախագծի լրամշակված տար​բերակի 34-րդ կետում «երեք տարրերի» բառերից հետո լրաց​վել են «և էկոհամակարգային կառա​վարման մոտեցման» բառերը: Երկրորդ նախադասությունը չի հանվել, քանի որ այն չի կրկնում առաջին նախադասության միտքը:
· Նախագծի լրամշակված տար​բերակի 35-րդ կետում կատարվել է համապատասխան փոփոխություն:

· Նախագծի լրամշակված տար​բերակի 37-րդ կետի 2-րդ ենթակետում կատարվել է առա​ջարկվող լրացումը: 4-րդ ենթա​կետը խմբագրվել է, սակայն ենթակետից չեն հանվել «ջրային ռեսուրսների կառավարման  հիմ​նա​հարցերը» բառերը, քանի որ հանքարդյունաբերությունն անմի​ջական ազդեցություն ունի ջրային ռեսուրսների վրա:
· Փոփոխություն կատարելու անհրաժեշտություն չկա, քանի որ   VI գլխում տրված են հայեցակարգի նպատակներից և խնդիրներից բխող՝ առաջարկվող լուծումները, իսկ  V գլխում տրված են ընդամենը լուծման ուղիները:

·  IX գլխում տրված են հայեցակարգի ամփոփիչ դրույթները, հետևաբար դա չի կարող դիտարկվել որպես կրկնություն:
· Նախագծի լրամշակված տար​բերակի 39-րդ կետի 1-ին ենթակետով նախատեսվում է իրականացնել բնապահպանական և սոցիալական հիմնական հարցերի գնահատում, որոնք կազմում են կայուն զարգացման 3 բաղադրիչներից 2-ը, իսկ տրվելիք բնապահպանական գնահատաման մեջ պետք հաշվի էկոհամակարգային կառավար​ման մոտեցման օրենսդրությամբ սահմանված պահանջները:
· IX գլխում տրված են հայեցակարգի ամփոփիչ դրույթները, հետևաբար դա չի կարող դիտարկվել որպես կրկնություն:
ՀՀ կառավարության համապատասխան հանձնա​րարականի դեպքում հայեցա​կարգի վերջնական տարբերակը կուղարկվի «Շրջակա միջավայրի վրա ազդեցության գնահատման և փորձաքննության» ՀՀ օրենքի:

	3.
	Հայաստանի Հանրապետության
տարածքային կառավարման և զարգացման  նախարարություն
№ 01/16.1/1030-17, 01/16.1/1163-17

2017-02-23 և 2017-02-28

 գրություններ

	1. Նախագծով հաստատվող հայեցակարգի (այսուհետ՝ նաև Հայեցակարգ) 14-րդ կետում մեջբերված են 2016 թվականի նոյեմբերի 1-ի դրությամբ օգտակար հանածոների արդյունահանման նպատակով տրամադրված իրավունքների վերաբերյալ տվյալներ, սակայն ՀՀ էներգետիկ ենթակառուցվածքների և բնական պաշարների նախարարության պաշտոնական կայքում արդեն իսկ հասանելի է այդ տեղեկատվությունը 2017 թվականի հունվարի 1-ի դրությամբ: Իսկ օգտակար հանածոների արդյունահանման նպատակով երկրաբանական ուսումնասիրության իրավունքների վերաբերյալ տվյալները ժամանակագրական առումով որոշակիացված չեն:

2. Հայեցակարգի 34-րդ կետի առաջին նախադասությունը խմբագրման կարիք ունի, քանի որ դրա շարադրանքը ընթերցողի մոտ ընկալում է ստեղծում, որ մետաղական օգտակար հանածոներ արդյունահանող ընկերություններից ոչ մեկը չի ապահովում կայունության ոչ մի պահանջ, այնինչ, իրականում, ՀՀ Սյունիքի մարզի տարածքում գործող ընկերությունները լուրջ ջանքեր են գործադրում կայունության բնապահպանական, սոցիալական և տնտեսական բաղադրիչների ապահովման ուղղությամբ: 

Առաջարկվում է Հայեցակարգի 34-րդ կետի առաջին նախադասությունը շարադրել հետևյալ խմբագրությամբ. 

«Ամփոփելով՝ կարելի է ասել, որ Հայաստանում մետաղական օգտակար հանածոներ արդյունահանող ընկերությունների մեծ մասը լիարժեք կերպով չի ապահովում կայունության բոլոր երեք տարրերի պահանջները միաժամանակ, իսկ առկա տվյալները հնարավորություն են տալիս ենթադրելու, որ նույն իրավիճակն է նաև ոչ մետաղական օգտակար հանածոներ արդյունահանողների մեծ մասի մոտ»:

3. Հայեցակարգի 37-րդ կետի 2-րդ ենթակետում անհրաժեշտ է նշել նաև իրավական խնդիրները՝ կապված ընդերքօգտագործման իրավունքի իրականացման համար անհրաժեշտ հողամասերի նկատմամբ իրավունքների ձեռքբերման հետ:

4. Հայեցակարգի 37-րդ կետի 2-րդ ենթակետում ինստիտուցիոնալ դաշտում առկա բացերի հետ կապված խոսվում է միայն պետական կառավարման մարմինների լիազորությունների, փոխլրացնող գործառույթների և կարողությունների զարգացման մասին, այնինչ ընդերքօգտագործման հետ անմիջականորեն առնչվում են նաև տեղական ինքնակառավարման մարմինները, որոնց լիազորությունների և գործառույթների հստակեցումը, ինչպես նաև կարողությունների զարգացումը ևս օրակարգային խնդիր է:

5. Հայեցակարգի 39-րդ կետում վկայակոչված են 2016 թվականին Համաշխարհային բանկի զեկույցով առաջարկված ուսումնասիրությունների շրջանակը, որոնց արդյունքները կարող են էական նշանակություն ունենալ ռազմավարության մշակման համար: Գտնում ենք, որ Հայեցակարգի նշված կետում անհրաժեշտ է թվարկել ոչ միայն Համաշխարհային բանկի զեկույցով առաջարկված ուսումնասիրությունները, այլ նաև այն ուսումնասիրությունները և հետազոտությունները, որոնք օբյեկտիվորեն անհրաժեշտ են բազմակողմանի և կենսունակ ռազմավարություն մշակելու համար: Օրինակ, հայեցակարգի 39-րդ կետում նշված ուսումնասիրությունների ցանկում նշված չէ ոլորտի իրավական կարգավորման համակողմանի գնահատում, ինչը առանցքային նշանակություն ունի ոլորտի հետագա զարգացման ռազմավարության մշակման համար:
	1. Ընդունվել է:

2. Ընդունվել է 
3. Ընդունվել է
4. Ընդունվել է
5. Ընդունելի է

	1. Նախագծի լրամշակված տար​բերակի 14-րդ կետում կատարվել է փոփոխություն:

2. Նախագծի լրամշակված տար​բերակի 34-րդ կետը խմբագրվել է:  

3. Նախագծի լրամշակված տար​բերակի 37-րդ կետի 2-րդ ենթակետում կատարվել է համապատասխան լրացում:
4. Նախագծի լրամշակված տար​բերակի 37-րդ կետի 3-րդ ենթակետում կատարվել է համապատասխան լրացում:
5. Մշակվելիք ռազմավա​րության մեջ կտրվի նաև ոլորտի իրավական կարգավորման համա​կողմանի գնահատումը:


	4.
	Հայաստանի Հանրապետության

ֆինանսների նախարարություն

№  04/72/5115-17
2017-03-22
գրություն
	1. Նախագծի հավելվածով հաստատվող «Հանքարդյունաբերության ոլորտի զարգացման հայեցակարգի» (այսուհետ Հայեցակարգ) 2-րդ կետում նշվել է. «միջազգային շուկայում Հայաստանը ներկայացնելու համար անհրաժեշտ է մշակել և ներդնել հանքարդյունաբերության ոլորտի քաղաքականություն և ռազմավարություն», որի մշակման համար կպահանջվի 1 մլն դոլար:

Վերոնշվածի կապակցությամբ անհրաժեշտ է նշել ֆինանսավորման աղբյուրն ու ձևը (դրամաշնորհ/վարկ), բացի այդ ֆինանսավորումն դոնորների կողմից իրականացվելու դեպքում անհրաժեշտ է նշել, թե արդյոք նախապայմաններ կառաջանան ՀՀ-ի համար, թե ոչ:
2. Հայեցակարգի 5-րդ կետում նշվել է, որ ոլորտի կազմակերպված ու կայուն զարգացմանը խոչընդոտում է իրավական կարգավորման անորոշությունը և տարբեր օրենքների միջև անհամապատասխանությունը:

Վերջինիս կապակցությամբ առաջարկում ենք Հայեցակարգում ներկայացնել հիմնական խոչընդոտ հանդիսացող իրավական կարգավորման անորոշություններն ու անհամապատասխանությունները: 
3. Հայեցակարգի 6-րդ կետում նշվել է, որ հանքարդյունաբերությունը ստեղծում է բնապահպանական և առողջապահական խնդիրներ, որոնք պահանջում են լուծումներ և միջազգային ասպարեզում պարբերաբար առաջարկվում են ոլորտի կարգավորման նոր մոտեցումներ, մեխանիզմներ և տեխնոլոգիաներ:

Վերոնշվածի կապակցությամբ առաջարկում ենք Հայեցակարգում ներկայացնել այդ մոտեցումները և մեխանիզմները, ինչպես նաև ՀՀ-ում դրանց կիրառման հնարավորությունները:
4. Հայեցակարգի 8-րդ կետում նշվել է մի շարք երկրների վարած քաղաքականության արդյունքում հանքարդյունաբերության ոլորտում ձեռք բերված դրական արդյունքների մասին, մինչդեռ բացակայում է հաջողված քաղաքականությունների ու դրական արդյունքների մասին տեղեկատվությունը, ինչն առաջարկում ենք հակիրճ ներկայացնել Հայեցակարգում: 

5. Հայեցակարգի IV («Նախապատմություն») մասում ներկայացված որոշ կետեր (23-34) առաջարկում ենք ներառել Հայեցակարգի V (խնդիրներ և նպատակներ) մասում` հաշվի առնելով վերջիններիս բովանդակությունը:

6. Հայեցակարգի մի շարք կետերում (մասնավորապես` 4-րդ և 6-րդ  կետերում) նշվել է, որ կարևորվում է հանքարդյունաբերության ոլորտի կայունությունը կամ կայուն զարգացումը, իսկ Հայեցակարգի 37-րդ կետի 7-րդ ենթակետում նշվել է, որ առաջատար խոշոր ընկերություններին Հայաստան ներգրավելու համար անհրաժեշտ է օրենսդրորեն ամրագրել հավասար, ոչ խտրական և կանխատեսելի պայմաններ թե՛ օտարերկրյա և թե՛ տեղական ներդրողների համար:

Մինչդեռ Հայեցակարգի 23-րդ կետում նշվել է, որ միջազգային լավագույն փորձի ուսումնասիրության հիման վրա անհրաժեշտ է մշակել համակարգված գործողությունների պլան հանքարդյունաբերության ոլորտի օրենսդրության փոփոխության համար, որով հանքարդյունաբերության ոլորտում կապահովի կայուն զարգացում:

Հաշվի առնելով, որ ընդամենը վերջերս բոլորեց ՀՀ ընդերքի մասին նոր օրենսգրքի (որը նույնպես մշակվել էր միջազգային լավագույն փորձին համահունչ Համաշխարհային Բանկի փորձագետների աջակցությամբ) ընդունման 5-րդ տարին, նախ հարց է առաջանում, թե ոլորտի իրավահարաբերությունների կարգավորման իրավական ակտերի հաճախակի փոփոխությունները ոլորտի կայուն զարգացմանն ինչպես կարող են նպաստել: 

Բացի այդ առաջարկում ենք Հայեցակարգում ներկայացնել միջազգային լավագույն փորձի հիմնական առանձնահատկությունները և դրանցով պայմանավորված կայուն զարգացումն ապահովելու համար օրենսդրական փոփոխությունների շրջանակները: 
7. Հայեցակարգի 24-րդ կետում նշվել է. «Տնտեսական կատարողականը պետք է լինի հաստատուն և հուսալի՝ աշխատանքների շարունակականությունն ապահովելու համար, իսկ կուտակված տնտեսական օգուտները պետք է արդար բաշխվեն»: 

Վերոնշված նախադասության մեջ անհրաժեշտ է հստակեցնել «Տնտեսական կատարողականը պետք է լինի հաստատուն և հուսալի» և «կուտակված տնտեսական օգուտները պետք է արդար բաշխվեն» արտահայտությունները` ներկայացնելով դրանց գնահատման չափորոշիչները:
8. Հայեցակարգի 26-րդ կետում նշվել է. «Նվազ շահութաբեր (կամ վնասով աշխատող) ընկերություններից են այն փոքր ընկերությունների մեծ մասը» և «վատ կատարողական արդյունքներն արձանագրվել են այն ընթացքում, երբ աղտոտման կանխարգելման և շրջակա միջավայրի կառավարման համար համարժեք միջոցներ չեն հատկացվել»:

Վերջինիս կապակցությամբ առաջարկում ենք Հայեցակարգում ներկայացնել վատ կատարողականի պատճառները, ժամանակահատվածը, ինչպես նաև Հայեցակարգի VI (Առաջարկվող լուծումներ) մասում դրանց լուծումները:
9. Հայեցակարգում նշվել են նաև մի շարք այլ խնդիրներ, որոնց մասով հայեցակարգում լուծումներ չեն տրվել, մասնավորապես.
ա) Հայեցակարգի 27-րդ կետում նշվել է, որ պետության կողմից շատ քիչ բան է արվել երկրաբանական հետախուզման առումով, ինչը կարող է վտանգել ոլորտի տնտեսական կայունությունը, ինչպես նաև ՀՀ ամբողջ տնտեսությունը,

բ) Հայեցակարգի 29-րդ կետում նշվել են շրջակա միջավայրին հասցվող վնասների և բնապահպանական խնդիրների, ֆինանսական միջոցների անբավարար լինելու, պոչամբարների փլվելու և այլնի մասին,

գ) Հայեցակարգի 34-րդ կետում նշվել է ընկերությունների անպատասխանատու վարքագծի առկայության մասին,

դ) Հայեցակարգի 34-րդ կետում նաև նշվել է. «Կարգավորող դաշտի որոշակի բացթողումները նույնպես կարևոր պատճառներից են, թեպետ այս առումով ընդհանուր եզրակացությունն այն է, որ հիմնական խնդիրները պայմանավորված են նրանով, որ օրենքները պատշաճ չեն իրականացվում»,

ե) Հայեցակարգի 35-րդ կետում նշվել է, որ ՀՀ-ում հանքարդյունահանման ծրագրերի շուրջ տարաձայնությունների զգալի մասը  պայմանավորված է գիտելիքների և տվյալների, ինչպես նաև ժամանակակից հանքարդյունահանման  լավագույն միջազգային փորձի և տեխնոլոգիաների իմացության  պակասով:

Այդ կապակցությամբ առաջարկում ենք վերոնշյալ խնդիրների համար առաջարկվող լուծումներ ներկայացնել Հայեցակարգի համապատասախան VI (Առաջարկվող լուծումներ) մասում:
10. Հայեցակարգի 31-րդ կետում նշվել է, որ այլ երկրների փորձը ցույց է տալիս, որ բնապահպանական պարտավորությունների մեծ մասը պետք է կատարի կառավարու-թյունը՝ իրականացնելով վերականգնման և մեղմացման միջոցառումներ: 

Վերոնշված մոտեցումը գտնում ենք անընդունելի` հաշվի առնելով Հայեցակարգի   29-րդ կետում նշվածը, համաձայն որի բնապահպանական պարտավորությունների  առկայության պատճառը հանքերի փակման ֆինանսական երաշխիքների և շրջակա միջավայրի պահպանման դրամագլխի միջոցները բավարար չլինելը կամ փոքր ծավալն է:
11. Հայեցակարգի VI. Առաջարկվող լուծումներ մասում առաջարկում ենք ներկայացնել նույն մասում նշված ուսումնասիրությունների արդյունքում բացահայտված խնդիրների լուծման ուղղությունները:
12. Հայեցակարգի VIII (ֆինանսական գնահատական) մասում առաջարկում ենք ներկայացնել ՀՀ հանքարդյունաբերության ոլորտի բարեփոխումներն ապահովելու համար ֆինանսական գնահատականների վերաբերյալ տեղեկատվությունը, այդ թվում ՀՀ պետական և համայնքների բյուջեների վրա ազդեցության տեսանկյունից:

Ելնելով վերոգրյալից` անհրաժեշտ է լրամշակել Նախագիծը` հաշվի առնելով վերոնշված առաջարկությունները և դիտողությունները:
	1. Ընդունվել  է

2. Ընդունվել  է

3. Ընդունվել է
4.Ընդունվել է
5. Ընդունելի է 
6. Ընդունվել է ի գիտություն

7.Ընդունվել է:
8. Ընդունվել է:

9. Ընդունվել է

10. Ընդունվել է:

11-12. Ընդունվել է
	1. Նախագծի լրամշակված տարբերակի 2-րդ կետի վերջին նախադասությունը խմբագրվել է:

2. Նախագծի լրամշակված տար​բերակի 5-րդ կետը  խմբագրվել է:
3. Նախագծի լրամշակված տար​բերակի 6-րդ կետը  խմբագրվել է:

4. Նախագծի լրամշակված տար​բերակի 8-րդ  կետը  խմբագրվել է:

5. Լրամշակված հայեցակար​գի IV-րդ մասի 24-34-րդ կետերում բերված են կատարված ուսումնասիրու​թյուն​ների հիման վրա վեր են հանված այն խնդրահարույց պատճառները, որոնց հիման վրա էլ առանձ​նաց​վել են ոլորտի զարգացմանը խոչ​ընդոտող հիմնական խնդիրները: 
6. Հայեցակարգի բուն նպատակն է ունենալ ոլորտի կայուն զար​գացմանն ուղղված ռազմա​վարություն, որն էլ հիմք կծառայի օրենսդրական դաշտի կատարե​լագործման համար: 2012 թվա​կանի ուժի մեջ մտած՝  միջազգային լավագույն փորձին համահունչ Համաշխարհային Բան​կի փորձա​գետների աջակցությամբ  մշակված ՀՀ ընդերքի մասին օրենսգիրքը  համապատաս​խա​նում է զարգացող երկրների անցումային շրջանի օրենսդրու​թյանը: Տնտեսության զարգաց​մանը զուգընթաց անհրա​ժեշտ է կատարելագործել ոլորտի օրենսդրա​​կան դաշտի: 
7. Նախագծի լրամշակված տարբերակի 25-րդ կետը խմբագրվել է:
8. Նախագծի լրամշակված տարբերակի 27-րդ կետը խմբագրվել է:

9. Նախագծի լրամշակված տարբերակի 28-րդ, 30-րդ կետի 3-րդ ենթակետը և 35-րդ կետերը խմբագրվել են:

10. Նախագծի լրամշակված տարբերակի 31-րդ կետը հանվել է:

11-12.  Նախագծի լրամշակված տարբերակի 38-րդ, 39-րդ, 42-րդ և 43-րդ կետերը խմբագրվել են և նախագիծը լրացվել է նոր 40-րդ կետով:
Լրամշակված նախագծում հաշվի են առնվել բոլոր առաջար​կությունները  և դիտողությունները:

	5.
	Հայաստանի Հանրապետության

արդարադատության նախարարություն

№  01/19.2/5433-17
2017-04-06

գրություն

	1.Նախագծի հավելվածի 5-րդ և 8-րդ կետերում անհրաժեշտ է նկարագրել համապատասխան ոլորտում առկա միջազգային փորձը, նշելով առնվազն` առաջադեմ երկրներում և Հայաստանի Հանրապետության հետ սոցիալ-տնտեսական համադրելի  մակարդակ ունեցող երկրներում բնագավառի խնդիրները, դրանց լուծման համար ձեռնարկած քայլերը և դրանց արդյունավետությունը` արտահայտված կոնկրետ ցուցանիշներով, դրանց առկայության դեպքում` համաձայն Հայաստանի Հանրապետության կառավարության 2015 թվականի հունվարի 22-ի նիստի արձանագրության «5.Հայեցակարգերի, ռազմավարությունների, ծրագրերի կազմման մեթոդական ուղեցույցներին հավանություն տալու մասին» N 2  քաղվածքի  4-րդ կետի 7-րդ ենթակետի «գ.» պարբերության պահանջների: 

2.Նախագծի 38-րդ կետում անհրաժեշտ է «ձեռնարկություններ» բառը փոխարինել «կազմակերպություններ» բառով` համաձայն Հայաստանի Հանրապետության քաղաքացիական օրենսգրքի 50-րդ հոդվածի պահանջների:

3.Հայեցակարգը, որպես հիմնադրութային փաստաթուղթ, ենթակա է շրջակա միջավայրի վրա ազդեցության ռազմավարական գնահատման և փորձաքննության, որի արդյունքում կազմված դրական փորձաքննական եզրակացության առկայության պարագայում միայն նախագիծը կարող է ընդունվել` համաձայն «Շրջակա միջավայրի վրա ազդեցության  գնահատման և փորձաքննության մասին» Հայաստանի Հանրապետության օրենքի 14-րդ հոդվածի 1-ին մասի և 20-րդ հոդվածի 6-րդ մասի պահանջների:


	1.Ընդունվել է
2. Ընդունվել է

3.Ընդունելի է
	1.  Նախագծի լրամշակված տարբերակի 5-րդ կետում լրացվել են զարգացող  (Լաոս) և զարգացած (Շվեդիա) երկրներում     հան​քարդ​​յու​​նահանման ոլորտի զար​գա​ցման հիմնական ուղղություն​ների վերաբերյալ տեղեկություն​ներ: 
2. Կատարվել է համապատասխան փոփոխություն:

3. Համապատասխան հանձնարա​րականի հիման վրա նախագծի վերջնական տարբերակը կներկա​յացվի  Շրջակա միջավայրի վրա ազդեցության  գնահատման և փորձաքննության:

	6.
	ՀՀ վարչապետի օգնական Կարապետ Վարդանյան 
	Նախագծի 39-րդ կետի՝

3-րդ ենթակետը շարադրել հետևյալ խմբագրությամբ

«3) ֆինանսատնտեսական գնահատում - Հանքարդյունահանման ոլորտի հարկաբյուջետային համակարգի ընդհանուր վերլուծություն, ինչպես նաև տարբեր ծրագրերի տնտեսական կենսունակության գնահատում, տեղական տարածաշրջանային և ազգային տնտեսություն​ներում հանքարդյունահանման տարբեր ծրագրերի ունեցած ներդրման գնահատում.»:
6-րդ ենթակետը շարադրել հետևյալ խմբագրությամբ,
«6)ինստիտուցիոնալ համակարգի ուսումնասիրություն – Առկա ինստիտուտների, նրանց գործառույթների , սահմանված ընթացակարգերի վերլուծություն, այդ թվում՝ մինչ հանքարդյունահանման, հանքարդյունահանման և հանքարդյունահանմանը հաջորդող փուլերի համար.»:
	Ընդունվել է
	Նախագծի 39-րդ կետի 3-րդ և 6-րդ ենթակետերը խմբագրվել են:

	
	ՀՀ բնապահպա​նու​թյան նախարարություն
	Նախագծի 25–րդ կետի առաջին նախադասությունը շարադրել հետևյալ խմբագրությամբ. «Չնայած առկա դրական փոփոխություններին և տնտեսության մեջ ունեցած դերին, պետք է նշել, որ հանքարդյունաբերության ոլորտը չի ապահովում շրջակա միջավայրի պահպանության, բարելավման և վերականգնման, բնական պաշարների ողջամիտ օգտագործման պահանջները՝ ղեկավարվելով կայուն զարգացման սկզբունքով:»:
	Ընդունվել է
	Նախագծի 25-րդ կետի 1-ին նախադասությունը խմբագրվել է:



